Nafarroako Parlamentuko Mahaiak, 2013ko azaroaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Asun Fernández de Garaialde y Lazkano andreak aurkeztutako gaurkotasun handiko galdera, jakitekoa zer jarduera egin dituen Nafarroako Gobernuak Antsoain klinikara bideraturiko pazienteen eta klinika horretako bezero pribatuen askatasuna eta izen ona babeste aldera.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2013ko azaroaren 25ean

Lehendakaria: Alberto Catalán Higueras

GALDERAREN TESTUA

Aralar-Nafarroa Bai parlamentu-taldeko foru parlamentari Asun Fernández de Garaialdek, Legebiltzarreko Erregelamenduan xedatuarekin bat, gaurkotasun handiko galdera hau aurkeztu du, azaroaren 28ko Osoko Bilkurarako, Nafarroako Gobernuko Osasuneko kontseilari Vera andreak ahoz erantzun dezan:

Antsoain klinikara beren haurdunaldia borondatez eteteko eskubidea baliatzeko joaten diren pazienteak presioak eta irainak jasaten ari dira –lagunarteko hizkeran, escracheak–. Kasu askotan, osasun-sistema publikoko pazienteak dira, klinika horretara bideratuak, eta beste kasu batzuetan, berriz, klinika pribatu horretako bezeroak. Nafarroako Gobernuak inolako jarduketarik egin al du, egiten ari al da edo eginen al du, paziente horien askatasuna eta izen ona babesteko?

Iruñean, 2013ko azaroaren 22an

Foru parlamentaria: Asun Fernández de Garaialde

